
SMMTC ONLINE: Tanggal 11 April 2017 menyaksikan detik indah apabila SMMTC telah menganjurkan 
Majlis Anugerah Dekan untuk meraikan kejayaan pelajar yang telah berjaya dalam peperiksaan 
akhir semester lepas. Kelazimannya, pada setiap semester SMMTC akan mengadakan majlis khas 
bagi meraikan pelajar yang telah berjaya mendapat keputusan cemerlang dengan mendapat 
purata nilai gred kumulatif (CGPA) 3.5 ke atas dengan penganugerahan Sijil Anugerah Dekan.  Sijil 
penghargaan akan diberikan kepada pelajar ini untuk terus menyuntik semangat dan kesungguhan 

mereka dalam pengajian terutamanya dalam bidang akademik. Seramai 256 pelajar SMMTC 
daripada tiga program iaitu Program Komunikasi, Teknologi Media dan Multimedia tersenarai untuk 
mendapat Anugerah Dekan. Walau bagaimanapun, sebahagiannya sedang mengikuti praktikum di 
pelbagai organisasi.  
 
Dekan Pusat Pengajian Teknologi Multimedia dan Komunikasi, Prof. Madya Dr. Ariffin Abdul Mutalib 
dalam ucapan alu-aluannya menyatakan rasa bangga dan gembira atas kehebatan penerima 
Anugerah Dekan yang bukan sahaja cemerlang dalam akademik, namun turut terlibat aktif dalam 
kelab dan persatuan.  
 
Keseimbangan kurikulum dan sahsiah, menjadi pelengkap dan pemangkin kejayaan mereka 
khususnya dan sekaligus merealisasikan harapan UUM untuk melahirkan pelajar yang holistik dan 
berdaya saing. Dekan turut melahirkan penghargaan kepada AJK pelaksana iaitu Persatuan 
Komunikasi (PERKOM) yang telah membuat kelainan pada majlis kali ini, dengan pemberian button 
batch bertulis ‘Congratulations..Dean’s List’ kepada setiap penerima anugerah yang hadir, di 
samping muzik gamelan sebagai iringan semasa penyampaian sijil seperti majlis konvokesyen. 

